Lehendakaritza, Justizia eta Barne kontseilariaren erantzuna
Foru parlamentari Samuel Caro Sádaba jaunak galdera egin du Nafarroako Gobernuak deituriko sariketei buruz (PES-433 gisa sailkatua). Hona Lehendakaritza, Justizia eta Barne kontseilariaren erantzuna:
Lehendakaritza, Justizia eta Barne Departamentuari dagokionez, bi sariketa daude, Nafarroako Administrazio Publikoaren Institutuak urtero deitzen dituena, publikoa eta nabarmena den bezala: “Martín de Azpilicueta Saria” eta “Nafarroako Administrazio Publikoetako Zerbitzu Publikoen Kalitaterako Saria”.
1) “Martín de Azpilicueta Sariak” xede du administrazio publikoei, Nafarroako sektore publikoari eta Nafarroako Foru Zuzenbide Zibilari buruzko azterlanak eta ikerlanak egitea, honako arloetan:
· Nafarroako Foru Komunitateko erakundeak eta antolamendua.
· Nafarroako Foru Zuzenbide Zibila.
· Nafarroako administrazio publikoetako giza baliabideak kudeatzea, modernizaziorako aplikazio soziologikoak eta kalitatearen hobekuntza, eta sektore publikoa arrazionalizatzea.
· Politika ekonomikoa, ekonomiarekin, ogasunarekin, aurrekontuekin eta kontabilitate publikoari buruzko gaiei dagokienez.
· Lurralde- eta ingurumen-politika, lurraldearen antolamenduarekin, hirigintzarekin, etxebizitzarekin, ingurumenarekin, landa garapenarekin eta mendi-eremuekin, mendiekin, herri lanekin, garraioekin edo antzeko sektoreekin lotutako gaietan.
Saria bakarra da: 12.000 euroko zenbatekoa ematean datza, behar diren zerga-atxikipenak eginez, eta kreditatze-diploma bat ematean irabazle suertatutako pertsonari edo pertsonei.
Halaber, accesit bat ere eman dakioke, eta 6.000 euroko zenbatekoa, epaimahaikideen esanetan aitortza hori merezi duenari.
2) “Nafarroako Administrazio Publikoetako Zerbitzu Publikoen Kalitaterako Sariak”, berriz, helburu du aintzatestea eta goraipatzea zerbitzu publikoen kalitatea hobetzeko jardueren arloan eta kudeaketa-jokabide egokien bitartez herritarren premiak asetzearen arloan nabarmendu diren Nafarroako administrazio publiko guztietako organismo, unitate eta entitateak.
Deialdiaren xederako “kudeaketa-jokabide egokitzat” jotzen dira finkatutako edo ezarritako esperientzia edo proiektutan dautzanak, haien bitartez emandako zerbitzuen kalitatea hobetzea eta ukitutako arazoari edo beharrari konponbidea ematea lortu denean.
Sariak ez du eduki ekonomikorik. Sari bakara ematen da, praktikan kreditatze-diploma bat ematean datzana. Halaber, accesitak ere eman ahal zaizkie epaimahaikideen ustez behar adina merezimendu lortu dituzten izangaiei. Accesit bakoitza, kasua bada, kreditatze-diploma batean datza.
Hori guztia jakinarazten dizut Nafarroako Parlamentuko Erregelamenduaren 186. artikulua betetzeko.
Iruñean, 2010eko apirilaren 14an
Lehendakaritza, Justizia eta Barne kontseilaria: Javier Caballero Martínez
Hezkuntza kontseilariaren erantzuna
Socialistas del Parlamento de Navarra·parlamentu-taldeko foru parlamentari Samuel Caro Sádaba jaunak galdera egin du Nafarroako Gobernuak eta haren erakunde autonomoek deituriko sariketei buruz (PES-443). Hona Nafarroako Gobernuko Hezkuntza kontseilariaren erantzuna.
► Batxilergoko sari berezien fase autonomikorako eta ortografiako sari hispanoamerikarraren sarirako deialdia. 
Batxilergoko Sari Bereziak:
· Helburuak batxilergoko bi ikasmailetako kalifikazioetan gutxienez ere 8,75 puntuko batez besteko emaitzak lortu dituzten ikasleei zuzendutako sariak. 

Batxilergoko Sari Nazionalak sortzen dituen eta sari horien oinarriak ezartzen dituen aginduaren arabera (Orden del 13 de diciembre de 1999), erkidego bakoitzean sari bat eman ahalko dira deialdia egiten den urtean batxilergoko bigarren mailan matrikulatutako 1.000 ikasle bakoitzeko edo 500 ikasle baino gehiagoko zatiki bakoitzeko. Hori dela eta, Nafarroako Foru Komunitateak lau sari berezi bitarte eman ahal ditu.

Kalifikaziorik onena lortzen duten lau ikasleei Batxilergoko Sari Berezia ematen zaie, eta kreditatze-agiri bat; horrekin batera, 450,75 euroko sari bat eta Hezkuntza Departamentuaren opari bat (liburuen lote bat) ere ematen zaie. Saria espediente akademikoan jasotzen da, eta hura eskuratu duenak eskubidea du unibertsitateko lehenengo ikasturtean matrikula dohain izateko, unibertsitate publikoren batean ikasiz gero. Sari berezia jasotzen dutenek aukera dute Hezkuntza Ministerioak urtero banatzen dituen Batxilergoko Sari Nazionaletako bat eskuratzeko (Premios Nacionales de Bachillerato).  
· Aldizkakotasuna: urterokoa.  
· Zenbatekoa: 1.803 euro.
Ortografia Lehiaketa Hispanoamerikarra
· Helburuak ortografian bikaintasuna sustatzea.
Hezkuntza Ministerioak autonomia erkidego guztiei, Ceutari eta Melillari egiten die gonbita, nazio mailako lehiaketan parte hartuko duen ikasle bat hautatzeko. Lehiaketa nazionaletik aterako da Espainia nazioarteko finalean ordezkatuko duen pertsona.
Lehiaketa batxilergoko 2. mailako ikasleei dago zuzenduta. Lehiaketan 3 fase daude: ikastetxekoa, autonomia erkidegokoa eta Espainia mailako finala. Hezkuntza Departamentuak lehiaketako oinarriak zabaltzen ditu ikastetxeetan, eta ikastetxeetako nahiz autonomia erkidegoko faseak antolatzeaz arduratzen da.
Lehenengo tokian geratzen den lehiatzaileak Nafarroako Foru Komunitatea ordezkatuko du lehiaketako fase nazionalean eta Hezkuntza Departamentuaren sari bat jasoko du (liburuen lote bat). 
· Aldizkakotasuna: urterokoa.  
· Zenbatekoa: 0 euro.
► Osasunaren sustapenean, bizikidetza arloan eta irakurzaletasunaren sustapenean egin diren berrikuntza esperientziak saritzeko deialdiak.
Eskolaren esparruan osasuna sustatzeko berrikuntza sariak
· Helburuak: berrikuntza esperientziak sustatzea, eskolaren esparruan osasuna sustatzearen arloan. 
· Aldizkakotasuna: urterokoa.
· Zenbatekoa: 5.000 euro: 3.000 euroko lehen sari bat eta 2.000 euroko bigarren sari bat.
Bizikidetza arloko berrikuntza proiektuetarako sariak.
· Helburuak: berrikuntza esperientziak sustatzea eskolaren esparruko bizikidetzaren arloan, bi kategoriatan: Haur eta Lehen Hezkuntza eta Bigarren Hezkuntza.
· Aldizkakotasuna: urterokoa.
· Zenbatekoa: 5.000 euro: 1.500 euroko lehen sari bat eta 1.000 euroko bigarren sari bat kategoria bakoitzean.
Irakurzaletasuna eta eskolako liburutegia sustatzeko 2008-2009 ikasturteko sariak.
· Helburuak: berrikuntza esperientziak sustatzea irakurzaletasuna eta eskolako liburutegiaren erabilera sustatzearen arloan, bi kategoriatan: Haur eta Lehen Hezkuntzaren eta Hezkuntza Berezia alde batetik, eta Derrigorrezko Bigarren Hezkuntza, Batxilergoa eta Lanbide heziketa bestetik.
· Aldizkakotasuna: urterokoa.
· Zenbatekoa: 5.000 euro: 1.500 euroko lehen sari bat eta 1.000 euroko bigarren sari bat kategoria bakoitzean.
► Lanbide Heziketaren eta Unibertsitateen zuzendari nagusiaren abenduaren 18ko 419/2009 Ebazpenaren bitartez, interpretazio-gaitasun onenak izandako ikasleentzako sariaren deialdia egin zen, musikako lanbide ikasketen modalitatean.
Saria, zeinak Nafarroako Foru Komunitateko musikako lanbide ikasketetan bere promozioko ikaslerik onenarentzat kreditatze-diploma eta 500 euroko sari ekonomikoa aurreikusten baitu, “Pablo Sarasate” Musikako Kontserbatorio Profesionalean eginen den ekitaldi publiko batean emanen da, eta ekitaldi horretan ikasleak interprete gisa hartuko du parte.
Sari honen helburua da pizgarri bat izatea irakaskuntza horietako ikasleentzat, ahalegin pertsonala eta kalitate musikala direla-eta erakundeek egiten duten aitortza agerraraziz.
Etorkizunerako aurreikusita dago sari horretarako deia ikasturte bakoitzaren amaieran egitea, musikako lanbide ikasketetan beste ikasketa batzuetan –batxilergoan edo lanbide heziketan, kasu– jada lehendik dagoen praktika bat finkatzeko xedez, sari berezietarako deialdia eginez, autonomia mailan zein nazio mailan.
► Urtero laguntza ematen da zentroen arteko interpretazioko lehiaketa nazionaleko fase autonomikoaren antolaketan: lanbide kontserbatorioetako eta goi mailako kontserbatorioetako ikasleei zuzendutako lehiaketa nazionala da. Orfeo Fundazioa da kasuko probak egiteaz eta abian jartzeaz arduratzen den entitatea. Hezkuntza Departamentuak 800 euroko zenbateko bat ematen du lehiaketa horretako fase autonomikoa egiteko.
► Nafarroako Unibertsitate Publikoarekin eta Nafarroako Unibertsitatearekin batera lan egiten dugu fisikako, matematikako, kimikako eta biologiako olinpiadak antolatzeko.
► Beste entitate batzuetatik deitutako sariak zabaltzeko eta egiteko lankidetzan jarduten dugu: Zer da zuretzat errege bat, Florencio de Ansoleaga, Ramón y Cajal eta abar.
Hori jakinarazten dizut, Nafarroako Parlamentuko Erregelamendua betez.
Iruñean, 2010eko apirilean
Hezkuntza kontseilaria: Alberto Catalán Higueras
Osasun kontseilariaren erantzuna
Socialistas del Parlamento de Navarra parlamentu-taldeko foru parlamentari Samuel Caro Sádaba jaunak galdera egin du Nafarroako Gobernuak eta haren menpeko erakunde autonomoek antolatzen dituzten sariketei buruz (PES-433/10). Hona Osasun kontseilariaren erantzuna:
Honakoak dira Osasun Departamentuak deitzen dituen sariak:
Osasun Departamentua:

San Martin Saria. Diru-zenbatekorik gabe.
Nafarroako Lan Osasunaren Institutua:
Sari horietarako deialdia da aldizkakotasun jakin batekin egiten. 2009an eta 2010ean honakoen deialdia egin da soilik:

“Sari urdina, lanean osasuna sustatzeagatik”: enpresa edo erakunde batean lan-ohitura eta -baldintza osasungarriak sustatzera zuzendutako praktikarik onenari edo praktiken multzo onenari ematen zaio, eta 3.000 euroko zenbatekoa du.
Osasun Publikoaren Institutua:
Tabakorik Gabeko Eguna dela-eta antolatutako jarduketa:
“Kontakizun Laburren Lehiaketa”. Ez du diru-zenbatekorik.
“Gutun irekia erretzaile bati”, DBHko 1. eta 2. mailetako ikasleei zuzendua:
· bi lehenengo sari (bizikleta bat), bata gaztelaniazko irabazlearentzat eta bestea euskarazko irabazlearentzat.
· bi bigarren sari (Nintendo DSI bat), bata gaztelaniazko irabazlearentzat eta bestea euskarazko irabazlearentzat.
· bi hirugarren sari (Nintendo DSI bat), bata gaztelaniazko irabazlearentzat eta bestea euskarazko irabazlearentzat.
Sari horiek 893,70 euro egiten dute.
Hori jakinarazten dizut, Nafarroako Parlamentuko Erregelamenduan xedatutakoa betez. 
Iruñean, 2010eko apirilaren 16an 
Osasun kontseilaria: María Kutz Peironcely
Vianako Printzea Erakundea-Kultura eta Turismo Departamentuko kontseilariaren erantzuna
Socialistas del Parlamento de Navarra parlamentu-taldeko foru parlamentari Samuel Caro Sádaba jaunak galdera egin du Nafarroako Gobernuak eta haren erakunde autonomoek deituriko sariketei buruz. Haien helburua, zenbatekoa eta aldizkakotasuna ezagutu nahi ditu Hona erantzuna:

Honakoak dira gaur egun Vianako Printzea Erakundea-Kultura eta Turismo Departamentuak deitzen dituen sariketak:
1. Literatur sorkuntzaren saria
· Helburua: egile nafarren literatur sorkuntza bultzatzea.
· Zenbatekoa: 3.000 €

· Aldizkakotasuna: urterokoa.
2. “José Lázaro Galdiano” edizio saria.
· Helburua: arteari buruzko liburuen edizioaren kalitatea aitortzea.
· Zenbatekoa: 3.000 €

· Aldizkakotasuna: urterokoa.
3. “Pablo Sarasate nazioarteko biolin lehiaketaren saria
· Helburua: lehiaketako irabazleei pizgarri bat ematea; hamabi sari ematen dira.
· Zenbatekoa: 50.480 €

· Aldizkakotasuna: bi urtez behingoa.
4. “Julián Gayarre” nazioarteko kantu lehiaketaren saria
· Helburua: lehiaketako irabazleei pizgarri bat ematea; hamar sari ematen dira.
· Zenbatekoa: 50.480 €

· Aldizkakotasuna: bi urtez behingoa.
5. “Punto de Vista” zinema dokumentaleko saria
· Helburua: oro har, dokumentala izenaren pean bildu ohi den zinema aintzatestea, deskubritzea eta aztertzea; sei sari ematen dira.
· Zenbatekoa: 24.000 €

· Aldizkakotasuna: urterokoa.
6. Kulturaren Vianako Printzea nazioarteko saria
· Helburua: kulturaren munduan izen handia duten pertsonen edo entitateen ibilbidea aintzatestea.
· Zenbatekoa: 40.000 €

· Aldizkakotasuna: urterokoa.
7.
“Nafarroako Erresuma” turismo saria
· Helburua: Nafarroako turismoaren alde eginiko lana aintzatestea; zenbait sari ematen dira, modalitateen arabera.
· Zenbatekoa: ez du diru-zenbatekorik.
· Aldizkakotasuna: urterokoa.
Hori guztia da jakinarazteko dudana.
Iruñean, 2010eko apirilaren 16an
Vianako Printzea Erakundea - Kultura eta Turismo Departamentuko kontseilaria: Juan Ramón Corpas Mauleón
Berrikuntza, Enpresa eta Enplegu kontseilariaren erantzuna:
Socialistas del Parlamento de Navarra parlamentu-taldeko foru parlamentari Samuel Caro Sádaba jaunak galdera egin du Nafarroako Gobernuak eta haren erakunde autonomoek deituriko sariketei buruz (PES-433/10). Hona Berrikuntza, Enpresa eta Enplegu kontseilariaren erantzuna:
Nafarroako bikaintasunaren saria (Nafarroako Kalitatearen aldeko Fundazioa)
Helburua:
Nafarroako Gobernuak, 2001eko apirilaren 23an eginiko bilkuran, erabaki zuen “Bikaintasunerako Nafarroako Saria” ezartzea, EFQM ereduari jarraituz, Foru Komunitateko enpresa eta erakundeetan hobekuntza jarraitua eta kalitate osoa lortzeko”.
Zenbatekoa:
Sariketaren edizio bakoitzean irabazle suertatu diren entitateek ez dute inongo zenbateko ekonomikorik jasotzen, bai jasotzen dute, ordea, aitorpen sozial bat, ekitaldira bertaratutakoen aurrean.
Aldizkakotasuna:
Bikaintasunerako Nafarroako Saria urtero deitzen da, kudeaketan bikaintasun maila jakin bat erdietsi duten Nafarroako erakundeak aitortzeko, Europako Enpresen Bikaintasunari buruzko EFQM ereduaren irizpideen eta ebaluazio-arauen arabera.
> Esportatzaile Berriarentzako saria (Nafarroako Gobernua, ICEX eta Merkataritza Ganbera).
Helburua: PIPE programan hasieratik parte hartu duten Nafarroako enpresa txiki eta ertainek eginiko ahalegina aitortzea. Horren ondorioa izanen da beste enpresa batzuei ere motibazioa ematea, beren produktuak nazioartera ateratzen hasteko.
Zenbatekoa: Hori aldeek zenbateko bera jartzen dute: 1.600 euro. 

Aldizkakotasuna: Nafarroako Gobernuak, ICEXek eta Merkataritza Ganberak bi urtez behin egiten dute sari horretarako deialdia.
> CEINekin batera deitzen diren beste sari batzuk: (zerrenda erantsi dugu).
Iruñean, 2010eko apirilaren 13an
Berrikuntza, Enpresa eta Enplegu kontseilaria: José María Roig Aldasoro
	Lehiaketa/Saria
	Helburua
	Sariaren zenbatekoa
	Aldizkakotasuna

	Lehen hezkuntzako sorkuntza lehiaketa
	Lehen hezkuntzan ekintzailea izatea sustatzea
	Ez dago diru-saririk
Babesleek finantzatutako sariak
	Urtero

	Enrédate lehiaketa
	Bigarren hezkuntzan ekintzailea izatea sustatzea
	Ez dago diru-saririk
Babesleek finantzatutako sariak
	Urtero

	Simulazio lehiaketa
	Batxilergoan ekintzailea izatea sustatzea
	Ez dago diru-saririk
Babesleek finantzatutako sariak
	Urtero

	Lanbide heziketaren arloko ideien eta proiektuen lehiaketa
	Lanbide heziketan ekintzailea izatea sustatzea
	Diru-sariak: 6.000 €

Ideiak: 1. eta 2. saria: 2.000 € eta 1.000 €
Enpresentzako proiektua: 1. eta 2. saria: 2.000 € eta 1.000 €
	Urtero

	First Lego League
	Ekintzailea izatea sustatzea eta zientzia eta errobotika 10 eta 16 urte artekoei hurbiltzea.
	Kopa trofeoa
Babesleek finantzatutako sariak
	Urtero

	Unibertsitateko gazteentzako lehiaketa (urtero desberdina)
	Unibertsitatean ekintzailea izatea sustatzea
	Ez dago diru-saririk
Babesleek finantzatutako sariak
	Urtero

	Ideactiva lehiaketa
	Enpresen ekimena sustatzea. Enpresen ideia eta enpresengatik ematen dira sariak, edo sortu berriak diren enpresei.
	Diru-sariak eta espeziean emandako sariak
Proiektuarentzako nahiz enpresarentzako saria: 10.000 € (Euskadiko Kutxak finantzatua)
Ideia saria: 2.000 € 

Accesita: 6 hilabete mintegian.
	Urtero

	Crea EIBT saria
	Oinarri teknologikoko enpresa berritzaile batean (EIBT) jakintza zientifiko edo teknologiko bat eraldatzen laguntzea.
	Diru-sariak: 30.000 € 

15.000 €-ko bi sari, bi kategoriatan. Erkidego zientifiko-teknologikotik (unibertsitatea eta zentro teknologikoak) eta ekimen partikularretatik (ekintzaileak eta enpresak) heldu diren proiektuak.
	2009an garatua. 2010erako aurreikusi gabea.

	Empresa Bandera
	4 urte baino gutxiago dituen enpresa bati bere izaera berritzailea eta hazteko duen ahalmena aitortzeko.
	Diru-sariak: 6.000 €
	Urtero

	Webactiva lehiaketa (aldatzen eta bilakatzen joan da)
	Informazioaren eta komunikazioaren teknologien (TIC) erabilera sustatzea 
Informazioaren eta komunikazioaren teknologiak enpresetan ezartzeko ekimenik onenak saritzen ditu (berritasuna eta enpresaren lehiakortasuna hobetzea)

	Diru-sariak (5.000 €) eta espezieko sariak.
Diru-sarietan, 1. eta 2. sariak: 2.500 eta 1.500 €
Espezieko saria: bideo bat grabatzea
	Urtero


Familia, Gazteria, Kirol eta Gizarte Gaietako kontseilariaren erantzuna
Socialistas del Parlamento de Navarra parlamentu-taldeko foru parlamentari Samuel Caro Sádaba jaunak galdera egin du Nafarroako Gobernuak eta haren menpeko erakunde autonomoek antolatzen dituzten sariketei buruz (PES433/10). Hona departamentuaren erantzuna: 
Familia, Gazteria, Kirol eta Gizarte Gaietako Departamentuaren eskumeneko arloetan, ondoren azaltzen diren sariak deitzen dira. Haien helburuak, zenbatekoak eta aldizkakotasuna ere aipatzen ditugu. 
1. GAZTERIA
1. Nafarroako Gazteriaren Sariak
Nafarroako Gazteriaren sariekin gazteen gizarte-sustapena, autonomia eta bizi-kalitatea sustatzen dituzten ibilbideak eta lanak saritzen dira.  Aldi berean, saritutako pertsonei eta entitateei gizarteak egiten dien aitorpenaren erakusgarri bat izan nahi dute, bai eta Nafarroako Gobernuak gazteen alde egiten diren ekintzei ematen dien garrantziaren agerkaria ere. Hori dela eta, hiru kategoria bereizten dira: Gaztearentzako saria, Parte-hartze sozialaren saria eta Erakunde edo entitatearen saria. Gainera, Nafarroako Gazteriaren Institutuak beretzat gordetzen du aipamen bereziak emateko aukera.
Urtero deitzen dira eta saria figura sinboliko bat, egiaztagiri bat eta espeziean emandako diru-zenbateko bat (Nafarroako Gazteriaren Institutuaren zerbitzuak edo produktuak) dira, 600 euro inguru egiten dutenak, saria banakakoa bada, eta 900 euro, berriz, saria kolektiboa bada. Sariak jasotzeko arrazoiak indartzeko jardueretarako erabiliko dira.

2. Artista Gazteen Topaketen saria
Urtero antolatzen den saria da, 25 urteko ibilbidea duena. Sormen artistikorako gaitasuna eta grina duten Nafarroako Foru Komunitateko 14 eta 30 urte bitarteko gazteak laguntzeko eta sustatzeko xedea dauka. Hori dela eta, saria diziplinen arabera banatzen da: musika, genero literarioak, arte plastikoak, ikus-entzunezko sormena eta arte eszenikoak. 
Sariketa honetan, epaimahai batek kategoria desberdinetan aurkeztutako lehenengo, bigarren eta hirugarren lan onenak aitortzen dira. Honakoan datza sariak: trofeoa gehi eskudirua, sariketa bakoitzeko arau berezien arabera. 
2009ko oinarrietan, sormen artistikoa 17 lan desberdinetan laguntzeko sariek guztira 23.500 euro egin zuten (4 musikakoak, 4 genero literarioetakoak, 3 arte plastikoetakoak, 4 ikus-entzunezko sormenekoak eta 2 arte eszenikoetakoak). 
2. KIROLA
1. Kiroletako babesleen egina aitortzeko topaketa 
Nafarroako Kirolaren Institutuko zuzendari kudeatzailearen otsailaren 3ko 103/2010 Ebazpenaren bitartez, 2010eko ekitaldiari dagokion deialdia onetsi zen.
Lortu nahi den helburua da erakundeek aitortzea kirol jardueraren baten garapenean laguntzen duten enpresak, hain zuzen ere Nafarroan kirol entitateak babesten dituztenak. Aldi berean, lortu nahi da enpresa babesleek erakundeen aitorpena erabili ahal izan dezatela kanpoko irudirako beren kanpainetan, eta, gainera, aukera izan dezatela kirol entitateekiko eta kirolariekiko harremanak ezartzeko eta finkatzeko, hain zuzen ere Nafarroan kirola sustatzeari begira.
Sarien zenbatekoa (Urrezko aipamena: Helvetia Seguros, S.A.; Zilarrezko aipamena: Ferretería Luga eta Plazaola Gestión Integral, S.L.; Brontzezko aipamena: Super Herty, S.L. eta Almacenes Beton, S.L.). Guztira 1.618,92 euro izan dira, eta horren barnean sartzen dira aitorpenaren pergaminozko egiaztagiria dakarren koadro bat, Gobernuko lehendakariak sinatua, lau sarituentzat, sariaren kategoriaren arabera. Horrelako sarietarako deia egiten den bigarren urtea da.
3. GIZARTE GAIAK
1. Nafarroako Gizarte Gaien Kalitaterako saria, otsailaren 5eko 33/2010 Foru Aginduaren bitartez deitua (2010eko martxoaren 5eko 29. NAO). 

Sariaren xedea da jokabide zuzenen ezarpena sustatzea, bizi kalitatea hobetzen laguntzeko, gizarteak kontzientzia har dezan eta jakin dezan pertsona horiek, beste ezer baino lehen, oinarrizko eskubide batzuen titularrak direla eta tratu duinerako, intimitaterako, pribatutasunerako eta libreki hautatzeko eskubidea dutela, eta, horrenbestez, beren premien araberako gizarte laguntza egokia eman behar zaiela, pertsona gisa bizimodu atseginagoa, osasungarriagoa eta duinagoa izan dezaten.
2010eko edizioan, aurreko deialdietako izpirituari eusteaz gainera, pertsonetan zentratutako bizi kalitatearen alderdi oso garrantzitsua nabarmendu nahi da: hain zuzen ere, erabiltzaileen ingurune sozial eta familiarra edo/eta gizarte-sareak, betiere jota gizarte zerbitzuen erabiltzailea modu zabalean hartuta, gure gizartearen erabilera, usadio eta balioen arabera. 
Halaber, aurtengo deialdiarekin laguntza eman nahi da zentroetako eta gizarte zerbitzuetako langileen enpleguen kalitatea hobetzeko, enpleguko kalitatearen arloko jokabide onak zabalduz eta gure erkidegoko zentro eta gizarte zerbitzuetan ezarritako jokabide zuzenak jakitera emanez eta zabalduz eta haien publizitatea eginez.
Sariaren edizio berri horrekin, publikoki aitortu nahi da arestian azaldutakoaren bidetik beren jardueran jokabide zuzenak ezarri dituzten eta egunero-egunero gizarte zerbitzuen kalitatea hobetzeko ahaleginean lan egiten duten entitate edo zentroen lana.
2008ko eta 2009ko deialdietan, sariak 6.000 euroko saria izan zuen, eta sariaren logotipoaren erreprodukzio bat ere eman zen. Halaber, accesit bat eman zen, sariaren logotipoaren erreprodukzioarekin eta 3.000 euroko sariarekin. (9.000 euro, guztira).
2010eko deialdian, parte hartzeko bi modalitate zeudenez eta ez bat aurreko urteetan bezala, bi sari eman ziren, accesit bat emateko aukera kendu zen eta zenbatekoa aldatu zen. 
Sari bakoitzak sariaren logotipoaren erreprodukzio bat eta eskudiruko sari bat izan zuen, 3.000 eurokoa. (6.000 euro, guztira).
Nafarroako gizarte zerbitzuen kalitaterako sariaren finantziazioa Nafarroako Gobernuak eta Tomás eta Lydia Recari Fundazioak burutu zuten.
Nafarroako gizarte zerbitzuen kalitaterako saria urtero banatzen da. Aurtengoa hirugarren edizioa izan da.
2. Vianako Printzea Nazioarteko Sarriak 
Orain arte adierazitakoez gainera eta gizarte zerbitzuen alorrean, Nafarroako Gobernuak Vianako Printzea nazioarteko sariak ematen ditu, urtarrilaren 11ko 2/2010 Foru Dekretuaren bidez ezarritakoak. Horien artean, mendekotasunaren arloko arretaren saria eta bizikidetzaren saria daude.l
a) Mendekotasunaren arretaren arloko Vianako Printzea saria.
Sariaren xedea, hura eratzeko foru dekretuan jasotakoa, mendekotasuna duten pertsonen –adinekoak eta ezgaitasuna dutenak– bizi kalitatea hobetzeko jokabide berritzaileak, garrantzizko ikerketak edo bestelako ekimenak bultzatzen dituzten pertsonen edo entitateen ahalegina aitortzea, horren bidez sistema soziala aurreratuagoa lortzeko.
2010eko edizioan, Familia, Gazteria, Kirol eta Gizarte Gaietako kontseilariaren otsailaren 24ko 52/2010 Foru Aginduaren bidez deitu zen (martxoaren 5eko 29. NAO). 
Sariaren zenbatekoa 40.000 eurokoa izan da 2010eko edizioan. 
Nafarroako Gobernua, Familia, Gazteria, Kirol eta Gizarte Gaietako Departamentuaren bitartez, laguntza ematen ari da Mendekotasunaren arretaren arloko Vianako Printzea saria bultzatzeko eta mamitzeko.
Vianako Printzea Saria urtero ematen da. Aurtengoa haren lehenengo edizioa izan da.
b) Elkartasunaren Vianako Printzea Saria
Sariaren xedea, hura eratzeko foru dekretuan jasotakoa, da munduko herrialde eta herri txiroetako gizarte sektoreen alde entitateek edo pertsonek eginiko lana aitortzea, gizartea kontzientziatzeko eta sentsibilizatzeko arlo horietako borondatezko lanaren eta elkartasunaren garrantziaz. 
2010eko edizioan, Familia, Gazteria, Kirol eta Gizarte Gaietako kontseilariaren otsailaren 24ko 52/2010 Foru Aginduaren bidez deitu zen (martxoaren 5eko 29. NAO). 
Sariaren zenbatekoa 40.000 eurokoa zian da 2010eko edizioan. 
Nafarroako Gobernua, Familia, Gazteria, Kirol eta Gizarte Gaietako Departamentuaren bitartez eta Euskadiko Kutxaren bitartez, laguntza ematen ari da Elkartasunaren Vianako Printzea saria bultzatzeko eta mamitzeko.
Vianako Printzea Saria urtero ematen da. Aurtengoa haren lehenengo edizioa izan da.

Familia, Gazteria, Kirol eta Gizarte Gaietako kontseilaria: María Isabel García Malo
Socialistas del Parlamento de Navarra parlamentu-taldeko foru parlamentari Samuel Caro Sádaba jaunak galdera egin du Nafarroako Gobernuak eta haren menpeko erakunde autonomoek antolatzen dituzten sariketei buruz (PES-433). Hona Landa Garapeneko eta Ingurumeneko kontseilariaren erantzuna:
Tokiko garapen iraunkorraren arloko jokabide zuzenen lehiaketak xede du garapen iraunkorraren eta bizi baldintzak hobetzearen arloetan lortu diren emaitzak direla-eta Nafarroako gizarteak kontzientzia har dezan bultzatzea edo daukan kontzientzia maila hobetzea. Hori guztia garapen iraunkorraren ikuspegitik honakoetan ezarritako irizpide eta konpromisoen arabera: Europako Hiriak Iraunkortasunerantz taldeak Aalborgen sinaturiko gutuna eta konpromisoak (1994-2004); Hábitat II Giza Asentamenduei buruzko Nazio Batuen Bigarren Konferentzia (1996); Europar Batasuneko Ingurumen Printzipioak, eta Europako Liderrak XXI. mendearen atarian izeneko Hannoverko Adierazpena. 
Bi urtez behi egiten da sarirako deialdia. 5 deialdi egin dira orain arte (2000an hasi ziren). 6. deialdia abian da (emaitzak eta sari-banaketa 2010eko udazkenean eginen dira).
Honakoak dira sariak:
Hori jokabide onenei 6.000 euroko (sei mila euro) sari bana. Egurrezko trofeoak, “Hiriak eta Herriak Iraunkortasunerantz Europako Kanpainari” buruzko tailekin, bai jokabide onenetarako, bai aipamen berezietarako, halakorik balego.
Hori jakinarazten dut, Parlamentuko Erregelamenduaren 192. artikuluan xedatutakoa betez.

Landa Garapeneko eta Ingurumeneko kontseilaria: Begoña Sanzberro Iturriria
